
					ఈ పుట అచ్చుదిద్దబడ్డది
ప్రథమాశ్వాసము 101



చ. అనుటయు దండనాథసుతుఁ డానృపకన్యక నాదరించెఁ ద

జ్జనకుఁడు సమ్మతించె సరసస్థితిఁ బెండ్లి యొనర్చి వైభవం

బెనయఘటించి యొక్క విమలేందుశిలామయసౌధమందుఁ జే

ర్చిన నెనరొప్పఁగా విడిద చేసుక యంత వసించి వేడుకన్. 425



క. మును నేనొనర్చు నేరము

మనమున నెంచంగఁ దగదు మగువా యనుచుం

గనకాంగి నూఱడిలఁగా

నని సెజ్జం గౌరవించి యధికప్రౌఢిన్. 426



సీ. కాశ్మీరపంకసంకలితాంకమై పొంక

మగు బాహుమూలంబు లంటియంటి

వరమృగీమదపత్రవల్లరీరుచి నొప్పు

నుదుటుసిబ్బెపుగుబ్బ లొత్తియొత్తి

నానావిధబహుప్రసూనైకగంధంబు

నివ్వటిల్లెడు కొప్పు దువ్విదువ్వి

తాంబూలరసరక్తిమంబైన యమృతంపు

బింబాధరము ముద్దుపెట్టిపెట్టి

తే. ఘనజఘనకంబు కంధరకదళికామృ

దూరువులవాఁడి కొనగోళ్ల నొరసియొరసి

యెలమి నలయించి మించి యయ్యలరుఁబోఁడి

నతనుసామ్రాజ్య మేలించె నవ్విభుండు. 427



క. ఈమాడ్కి నమితభోగ

శ్రీ మెఱయఁగ నొక్కనాఁడు చిత్తమున నిజ

స్వామియుఁ దలిదండ్రులుఁ దను

గోమించిననడతఁ దెలిసికొని యతఁ డెలమిన్. 423

		 ఈ పేజీలో చివరి మార్పు 22 జూన్ 2020న 03:23కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

